
Õõudbeäʹlnn eeʹjj 1996 vuâđđuum suõjjeemvuuʹdi laaʹjjid peeiʹvtet 

Pirrõsministeria juätkk luâđsuõjjeemlääʹjj oođummša õhttneei valmštõõllmõõžž täʹrǩstõõleeʹl ouddâl eeʹjj 

1996 laaʹjjin vuâđđuum luâđsuõjjeemvuuʹdi rääuhtemšiõtlmid. Eeʹjj 1996 mâŋŋa vuâđđuum meermieʹcci da 

laaʹjjin vuâđđuum suõjjeemvuuʹdi beäʹlnn muuttâsehdtõõzz leʹjje ciâlklmest ǩeässa 2021. Tät nuʹbb vuässõs 

suõjjeemvuuʹdi rääuhtemšiõtlmi peeiʹvtummšest kuâskk 28 meermieʹcc, pukid 19 luâttmuõrrkarddâz, nuʹt 

130 jieʹǧǧisuõjjeemvuuʹd di ååuʹc jeeʹres luâđsuõjjeemvuuʹd.  

Õõudbeäʹlnn eeʹjj 1996 vuâđđuum suõjjeemvuuʹd liâ vuâđđuum eeʹjjest 1923 šiõttuum luâđsuõjjeemlääʹjj 

poodd, kuäʹss suõjjeemvuuʹdi rääuhtemšiõttâlm uʹvddeš pååđasetõõzzin. Muttsin rääuhtemšiõttâlm 

seeʹrdet asetõõzzin lääʹjj tässa. Asetõõzzi rääuhtemšiõttâlm liâ vuässas puärrsmam da tõi siiskõs vaajtââll 

suõjjeemvuuʹdi kõõskâst. Muuttâs peeiʹvteʹči rääuhtemšiõtlmid vaʹstteed ođđ luâđsuõjjeemlääʹjj da 

õõutnââʹstči jeeʹres meersaž- da luâttmuõrrkarddsid kuõskki šiõtlmid, kuuitâǥ vuuʹdid kuõskki 

spesiaalšiõtlmid lokku vääʹldeeʹl.  

Peeiʹvtummuž seʹst õõʹni meersaž- da luâttmuõrrkarddâz sâjjdâʹtte veeʹzz Lääʹddjânnam vuuʹdest. 

Jieʹǧǧisuõjjeemvuuʹd da jeeʹres laaʹjjin vuâđđuum luâđsuõjjeemvuuʹd teäʹddâʹvve Lappi, Tâʹvv-Vuâđđmädd 

da Kainuu mäddkooʹddid. Saaʹmi dommvuuʹdest sâjjdâʹtte juʹna obbnes leʹbe vuässas Lemmenjooǥǥ da 

Urho Kekkonen meermieʹcc, Malla, Kevo da Sompio luâttmuõrrkarddâz di 14 jieʹǧǧisuõjjeemvuuʹd. 

Õhttseʹžže peeiʹvtemvuâla lääʹjj liâ nuʹt kuâhttlo.  

Pukin puärrsummuž lääʹjj liâ määŋgai meersaž- da luâttmuõrrkarddsi vuâđđummuž kuõskki lääʹjj iiʹjjin 1938, 

1956, 1964 ja 1981. Jeeʹres peeiʹvtemvuâla lääʹjj liâ iiʹjjin 1982-1996 uvddum lääʹjj jeeʹres meermieʹcci 

vuâđđummšest, iiʹjjin 1981 da 1988 uvddum lääʹjj jieʹǧǧisuõjjeemvuuʹd vuâđđummšest di 1990-lååǥǥâst 

uvddum lääʹjj jeeʹres luâđsuõjjeemvuuʹdi vuâđđummšest. Eeʹjj 1996 mâŋŋa vuâđđuum vuuʹd koʹlle ođđ 

luâđsuõjjeemlaaʹjjin seämma obbvuõʹtte da tõid kuõskki lääʹjj peeiʹvtet ođđ luâđsuõjjeemlääʹjj õhttvuõđâst.  

Lääʹǩǩhaʹŋǩǩõs älgg ǩeâđđa 2022 pirrõsministeria veʹrǧǧtuâjjan da čõõnâsjoouki kuullmõõžžin. Halltõõzz 

eʹtǩǩõõzz häämas ǩiččlõõđât vuõltteed ceâlkâlmkõrvvja ǩeäzzas 2022, da halltõõzz eʹtǩǩõs ǩiččlõõđât 

uʹvdded eeʹttiǩ-kådda skamm-mannust 2022. Täävtõssân lij, što laaʹjji muttâz puäʹđče viõʹǩǩe 

seämmaäiggsânji ođđ luâđsuõjjeemlaaʹjjin.  

